
					இப்பக்கம் மெய்ப்பு பார்க்கப்படவில்லை
28 இல் புலவர் கா. கோவிந்தன்

அதுவே ஏற்ற வாய்ப்பாகக் கொண்டு, அவ்வாறே அம்பேவி அழிக்கும் அரக்கர்களாயினர். பகைவனே ஆயினும், படைக்கலம் இழந்தவனாயின், அவன்பால் பரிவு காட்ட வேண்டும் என்பது அறநெறி கண்ட போர் நெறி. நெறி மிக்க போர் முறை அறியாது வெறி மிக்க போர் முறையிலேயே பழகிய அந்நாட்டு வீரர்கள், தம்மோடு போரிட ஆற்றாது தோற்ற வீரர்கள்பால் பரிவு காட்டு வதற்கு மாறாக, அவரை அந்நிலை கண்டு எள்ளி நகைக்கும் இழிந்தோராயினர். போரில் புண் பெற்றுப் பகை வீரர்கள் வீழ்ந்து விட்டால், அவரைத் தம் பாசறைக்கு விரைந்து கொண்டு சென்று, அப் புண்களுக்கு மருந்திட்டு ஆற்றி, அவர் நாட்டிற்கு அனுப்பி வைக்க வேண்டும் என்பது அறநெறி, அவ்வற நெறியை மதிக்கும் மன வளம் அந் நாட்டு வீரர்கள்பால் அழிந்து விட்டமையால், அவர்கள் வீழ்ந்த பகைவர்களின் புண்களில் தம் கைவேலை நுழைத்து உயிரிழக்கப் பண்ணும் பொல்லாங்குடையராயினர்.

இத்தகைய அழிவு ஆட்சி நடைபெற்றுக் கொண்டிருந்தது அந்நாட்டில், நாட்கள் சில சென்றன. அந்நாட்டு அரச குடியில் ஆற்றல் மிக்க ஓர் அரசன் தோன்றினான். தன் அறிவின் பெருமையால், தன் ஆண்மைச் சிறப்பால் அக்கொடுங்கோலனை அழித்தான். நாட்டில் மீண்டும் நல்லாட்சியை நிறுவினான். அறம் பிறழா அவன் ஆட்சி நலத்தால் மக்கள் மனநிறை வாழ்வு பெற்று மகிழ்ந்தனர். -

அப்போது ஆங்கு வாழ்ந்திருந்த ஒர் இளைஞன், பாடுபட்டுப் பொருள் தேடித், தேடிய பொருளைப் பலர்க்கும் பகிர்ந்தளித்து வாழும் பயனிறை வாழ்வால்

		 இப்பக்கம் கடைசியாக 22 பெப்பிரவரி 2018, 06:08 மணிக்குத் தொகுக்கப்பட்டது.

